A Ena vuku ni Talaidredre
· Na vakekeli e sa vakadinadinataka ni sokalou vaka Kenani e sai koya sara ga ka tukuna na I Vola Tabu: daucakaisausau, daurairai, dautaroga na tamata sa mate, daucurumi... Vakacabora na luvena ena bukawaqa! (Vakarua 18:9-12).
· E vakuri oqo ena I valavala ni “dauveibutakoci e valenisoro” – o koya ka sega sara ga ni savasava – ka ra dau vakayacora na bete kei na bete yalewa.
· E dina ni sa rabailevu sara na kena vakayacori qai yaco na gauna nei Eparama, na Kalou e solia e 400 na yabaki me ra vakavinakataka kina na nodra I valavala.
· Na I valavala veivakacalai oqo ka kauta mai na toroso -bu ni bula vakayalo ka susuga cake na veika vaka -sisila kecega, sa gadrevi me ra muduki. Na nodra vaka -wabokotaki na kai Kenani ena tinia ena dua na I musu ni gauna—na torosobu ni bula ni kawatamata.
B Ena vuku ni lewa dodonu
· Na loloma kei na lewa dodonu erau yavutu ni nona I tovo na Kalou. Oqo e vakaraitaki koya ni turaganilewa dodonu ka sega ni veibaleyaki, o koya ka vosota vakadede me veivutuni na I tamata ca, ia ka sega ni vosota na ca me tawamudu.
· Na I valu me rawai Kenani e sega ni vakayacori me vakalevutaki kina nona matanitu, ena lewa ga va Kalou me vakayacori na I totogi donu ki vei ira na tamata ca era tawani Kenani tu.
· Ai naki ni Kalou me tauyavutaka e dua na matanitu dodonu ena vanua ko ya, ka me I vakarai -taki ki vei ira na veimatanitu kece, ka vakauqeti ira me ra laveta cake na nodra vakasama ni bula vakayalo, ka me rawati kina na tiko sautu, dodonu e vuravura taucoko (Vakarua 4:5-6).
C Na vakasama vakai Vola Tabu ni valu
· Na I Vola Tabu e yalana vakatabakidua na I valu ki na so ga na ka ka vakatulewataka na Kalou. E kovuti na I valu ena kena lawa ka lewa na Kalou:
· E vakatabuya me ra vakaduria na mataivalu
· Sega ni saumi na sotia, ka so na gauna e sega ni vakatara me ra tara na I toki ni valu
· Na veivaluvaluti e qai mai vakatarai ga ena me tawani kina se me ra taqomaki na Vanua Yalataki ena I tabagauna ka volai ena I Vola Tabu
· Era liutaki mai vei ira na parofita ceguvi mai vua na Kalou (Mosese, Josua etc)
· Na vakavakarau vakayalo e gadrevi ni bera na I valu
· O koya na Isireli  ka sega ni muria na lawa ni I valu ena okati me meca.
· Ena vuqa ga na gauna, na Kalou sara ga e curutakosova na I valu
D Vakarusai ena vuku ni nona digidigi
· Na I talanoa taucoko kei Kenani e I talanoa vakataba -kidua ga ni veivakarusai. Na ka kecega sa bula me na vakamatei (Vakarua 20:16-18; Josua 10:40).
· O ira ka lesi me vakamatei ka talairawarawa vua  na Kalou era bula (e.g., Reapi)
· O ira na Isireli ka talaidredre vua na Kalou era vakamatei (e.g., Ekani).
· Ena mata ni Kalou, na kai Kenani kei na Isireli era raici ni ra tautauvata: sega ni totaki e dua. Na kedrau duidui ga oya, ni so era lomaqa ka digitaka me tomana tikoga na nodra veisaqasaqa kei na Kalou, ni ra digitaka eso me ra talairawarawa.
· Ia na vakatulewa e noda ga. Ni lesu mai o Jisu, eda vakabulai se vakarusai ena vuku  ni noda digidigi.
· Qara na tikosautu
· O Jisu e vakatokai me “Tui ni Sautu,” (Aisea 9:6).  E kauta mai na vakacegu, ka na lewa ena vakacegu (Joni 14:27; Aisea 60:17). Ia me yacova na gauna ena qai yaco mai kina na nona matanitu sautu, eda na tikoga ena vanua ni veivaluvaluti, luvuci ena veiraravui ni vinaka kei na ca.
· Ni buku druadrua mai Tocani na mataivalu nei Siria me vesuki Ilaisa na parofita, e sega ni kerea o koya na na mataivalu ni Kalou ka wavoliti koya me vakarusa na mataivalu nei Siria. Ia e kerea me liutaki na mataivalu mataboko oqo ki Samaria, me vakaveivinakatitaki rau kina e kea e rua na matanitu veimecaki oqo (2 Tui 6:12-23).
· Oqo ai vakaraitaki ni vakavuvuli nei Jisu ki vei keda: meda segata na veivinakati ena gauna ni veivaluva -luti. Mo rawa na ca ena vinaka (Roma 12:20-21).
